
MOLAO WA TLHABOLOLO YA
MOLAO WA BOSENYI LE
MERERO E E AMANANG, 2021
(MOLAO 12 WA 2021)

® Beili ya mapodisi/mosekisi ga e sa tlhole e newa mo
mererong ya (GBVF) tirisodikgoka e e ikaegileng mo
bong le polao ya basadi.

® Balatofatswa ba GBVF ba tshwanetse go tlhagelela
fa pele ga kgotlatshekelo go dira kopo ya beil.

® Beili mo mererong ya GBVF e tshwanetse go
ganelwa, ntle le fa go neelana ka yona go tla nna mo
kgatlhegong ya bosiamisi.

® Molao o atolosa ditirelo tsa magareng mo mererong

ya setShaba le mo dikgetseng tse di amanang le
bagodi.

e Tswalelo kwa kgolegelong botshelo jotlhe mabapi le
tlolomolao ya thobalano ya wa losika le ngwana.

e Katlholelo botshelo jotlhe kwa kgolegelong mabapile
petelelo ya segongwana.

MOLAO WA TIRISODIKGOKA YA

MO MALAPENG, 2021
(MOLAO 14 WA 2021)

® (O letla dikopo tse di dirwang ka mafaratihatlha a inthanete

tsa ditelo tsa tshireletso ya tirisodikgoka mo malapeng. Ga
go tlhokege gore o eme mo meleng kwa
dikgotlatshekelong fa e le gore o kgona go fitlhelela ditirelo
tsaronakwa o leng teng.

O go pateletsa semolao gore WENA o bege tirisodikgoka
ya mo malapeng kgatlhanong le bana, bagodi le batho ba
ba golofetseng.

O dira gore go retelelwa ke go bega tirisodikgoka ya mo
malapeng kgatlhanong le bana, bagodi le batho ba ba
golofetseng e nne tlolomolao ya bosenyi.

O dira gore go bewa ga ngwana ka fa tlase ga
tirisodikgoka ya mo malapeng e nne tlolomolao.

Bana ba ba beilweng ka fa tlase ga tirisodikgoka ya mo
malapeng ba ka dira kopo ya taelo ya tshireletso ka thuso
kgotsantle le thuso.

O atolosa tshireletso ya batho ba bagolo bao ba leng mo
dikamanong tse di faraferweng ke tirisodikgoka mo
malapeng;

Kgotlatshekelo e ka rebola Kitsiso ya Kelotlhoko ya
Pabalesego ¢ e thokang gore motlhankedi wa sepodisi a
ikgolaganye nako le nako le motswasetlhabelo ntle le kitso
ya mokgokgontshi.

Taelo yatshireletso ya tirisodikgoka ya mo malapeng e dira
goyagoile, ga e felelwe ke nako.

Molaetsa wa yona o bonolo: Tirisodikgoka ya mo
malapeng GA SE morero wa mo lelapeng.

Melao e meraro ya tlhabololo ya GBV ya 2021, e godisa
botsayamaikarabelo le go laela mabapi le taolo ya
ditlamorago kgatlhanong le badiredi ba ba sa obameleng
ditaelo tsa tirisodikgoka ya mo malapeng.

Ke nako ya GO FEDISA TIDIMALO, GO SE TLHAJWE
KE DITLHONG LE GO TLOGELA GO SUPANA KA
MENWANA.

MOLAO WA TLHABOLOLO YA
MOLAO WA BOSENYI
(DITLOLOMOLAO TSA
THOBALANO LE MERERO E E
AMANANG) (MOLAO 13 WA 2021)

® (O itsise ditlolomolao tse diSwa tse di otlhaiwang tsa
tshosetso ka thobalano.

e O atolosa tlhaloso ya tlolomolao ya thobalano le wa
losika go akaretsa tlolomolao ya thobalano e mo go
yona yo mongwe e leng ngwana, e bile tlolomolao ya
thobalano e ne e la ya mofuta o o swabisang gore
motho yo mogolo o ka itshola ka tsela e e jalo ka fa
tlase ga mabaka a a amegang. Motlolamolao o tla
latofatswa ka thobalano le wa losika, go sa
kgathalesege gore go nnile le tumalano ya go dira tiro
€o0.

® Botlhe ba ba bonweng molato wa tlolomolao ya
thobalano ba tshwanetse go kwadiswa mo
Rejisetareng ya BosetShaba ya Batlolamolao ba
Thobalano;

® Batlolamolao ba thobalano ba ba kwadisitsweng ga
ba a letlwa go dira mo ditikologong tse di ka ba
bayang mo pontsheng ya batho ba ba sa
sireletsegang.

Batho ba ba sa sireletsegang ba akaretsa:

e Ngwana kgotsa motho yo o sa itekanelang mo
tlhaloganyong;

® Motho wa mosadi yo o ka fa tlase ga dingwaga tse
25 yo o tsenang kwa setheong sa thuto e
kgolwane, yo o amogelang thutokatisetsotirong
kwa setheong sefe sa katiso, kgotsa yo o dirang
koo, kgotsa yo o nnang kwa lefelong la marobalo la
baithuti kgotsa modiri yo o jalo;

e Motho yo o golofetseng mo mmeleng, mo
tlhaloganyong kgotsa mo ditemosing yo o
amogelang ditirelo tsa thokomelo le tshegetso tse
di theilweng mo baaging, yo e seng wa losika,
kgotsa yo o nnang kwa lefelong le le tlamelang
tlhhokomelo diura dile 24;

® Motho yo o nnang kwa lefelong le le tlamelang
batswasetlhabelo ba bosenyi ka ditirelo;

® Motho yo o godileng yo o amogelang ditirelo tsa
tlhhokomelo le tshegetso tse di theilweng mo
baaging.

® Dintha tsa motlolamolao wa thobalano yo o

kwadisitsweng ga di ne di tloswa mo Rejisetareng fa
a atlholetswe go tswalelwa kwa kgolegelong
dikgwedidile 18 le gofeta.

e O atolosa dipaka tse ka tsona dintlha tsa

motlolamolao wa thobalano di tshwanetseng go nna
mo Rejisetareng ya Bosetshaba ya Batlolamolao ba
Thobalano pele ditloswa ka go dirwa ga kopo.

e Dikopo tse di dirwang ka mafaratihatiha a inthanete

mabapi le ditifikeiti tsa phimolo le go tloswa ga dintlha
tsa motlolamolao wa thobalano diletleletswe.

